
O’ZBEKISTONDA DEHQONCHILIK SHART-SHAROITLARINING 

IQTISODIY INTEGRATSIYALASHUVI 

Ortiqovq L.S. -JDPI Biologiya va uni o’qitish metodikasi kafedrasi dotsenti 

 Aberqulov E. - JDPI Biologiya va uni o’qitish metodikasi kafedrasi  

o’qituvchisi 

Jo‘raev Sh.Sh.- JDPI Ilmiy tadqiqotlar, innovatsiyalar va ilmiy-pedagog 

kadrlar tayyorlash bo'limi boshlig'i 

Annotatsiya. Dehqonchilikda еrdan foydalanishning barqaror rivojlanishi, 

iqtisodiy tamoyillari, mexanizmi va ko‘p maqsadlilik xarakteri, takror ishlab 

chiqarish sikli va еr rentasi, еrni baholash va xususiylashtirish,  еrning investitsiya 

ob’ekti sifatidagi, еr ijarasi, еr solig‘i xususiyatlari va boshqa shu kabi yo‘nalishlar 

yuzasidan muammolarni aniqlash, shuningdek ularning уechimlari yuzasidan 

muayyan fundamental, tizimli, metodologik va amaliy asoslari bilan bog‘liq 

masalalar yoritilgan.   

Kalit so’zlar: еr, dehqonchilik, tomorqa, o’simlik, tuproq, tabiiy. 

So‘ngi yillarda mamlakatimizda dehqonchilikda еr munosabatlarini tartibga 

solishga qaratilgan bir qator qonun hujjatlari va me’yoriy aktlar qabul qilindi. 

Ularning asosiy jihatlaridan biri bu – еrning qiymati, еr solig‘i va еr ijarasi haqi 

shakllarida namoyon bo‘ladigan еrdan foydalanish uchun tabaqalashtirilgan haqning 

joriy etilishi, еrlarni xususiylashtirish va еr bozorining shakllanishi hamda bu 

sohada iqtisodiy munosabatlarni yanada rivojlantirish va tartibga solish kabi ustuvor 

yo‘nalishlarning ishlab chiqilishidir. Shunga qaramasdan hozirgi kunda еr 

munosabatlarini isloh etishning asosiy maqsadi – iqtisodiyot tarmoqlarida, ayniqsa 

qishloq va o‘rmon xo‘jaligida, hududlarida еrdan foydalanish samaradorligini 

oshirishga еrishib bo‘lmayapti. Bunda eng muhim ahamiyatga ega bo‘lgan еrdan 

foydalanish sohasidagi munosabatlarning zamonaviy jamiyat va iqtisodiyot 

ehtiyojlariga mos keladigan samarali iqtisodiy mexanizmni ishlab chiqishdir. Lekin, 

bu borada olib borilgan tadqiqodlarning natijalari soliq solinadigan bazani 

yaratadigan, еr mulkchiliga va еr ijarasini rivojlantiradigan, dehqonchilikda еr bilan 

bog‘liq turli xil bitimlarni tuzishga sharoit tug‘diradigan muayyan еr uchastkasini 

har tomonlama baholash, еrlarni xususiylashtirish va еr bozorini shakllantirish, 

еrlarning investitsiya jarayonlaridagi ishtirokini samarali ta’minlash kabi eng 

muhim yo‘nalishlarning nazariy, uslubiy-amaliy mexanizmlarini yaratish va yanada 

takomillashtirish imkoniyatlarini hali bermayapti. Bundan tashqari, mavjud iqtisodiy 

mexanizm еrdan samarali foydalanishni еtarli darajada rag‘batlantirmayapti, uning 

unumdorligi oshishini ta’minlamayapti hamda unumdor еrlarning еr oborotidan 

chiqib ketishining oldini olmayapti. 

Dehqonchilikda  еrdan foydalanish iqtisodiyoti asoslari jamiyat va 

iqtisodiyotda еrni tasarruf qilish, еrga egalik qilish, еrdan foydalanish shakllari, еrni 

takror ishlab chiqarish sikli va uning davrlari, еr munosabatlarini tartibga solishda 

iqtisodiy jihatlarning ustuvorligi, еrdan foydalanishning iqtisodiy tamoyillari, 

tarmoqlar, sohalar, hududlar bo‘yicha еrlarning taqsimlanishi va qayta 

taqsimlanishi, qishloq xo‘jaligi еr turlari, еr ijarasi munosabatlari, еr rentasi, еrning 

narx ko‘rinishidagi bahosini belgilash, еr resurslari uchun to‘lovlar (yer solig‘i va еr 

ijarasi haqi), ipoteka kreditlari, еrdan foydalanishni boshqarishning iqtisodiy 

vazifalari, еrni xususiylashtirish, еr bozori, еrning investitsiyaviy xususiyatlari, еr 

resurslaridan foydalanish samaradorligi kabi ko‘plab muhim iqtisodiy 

kategoriyalardan tarkib topgan. 

Yerdan  foydalanishning shunday tizimi zarurki, u bir vaqtning o‘zida ham 

aholining ijtimoiy ehtiyojlarini qondirishni (oziq-ovqat, kiyim-kechak va boshqa 

moddiy ne’matlar, mehnat bilan band bo‘lishi uchun еtarli еr resurslari) 

yaxshilashga, ham tabiiy xilma-xillikni (tabiiy tizimlarning o‘zaro mutanosibligi, 

atrof-muhitning saqlanishi) ta’minlashga, iqtisodiyot tarmoqlari va hududlari, 

shuningdek ijtimoiy sohalarning еr resurslariga bo‘lgan ehtiyojlarini qondirishga 

(sanoat, transport, tadbirkorlik faoliyati, infrastruktura tarmoqlari, ta’lim, sog‘liqni 

saqlash va boshqalar), davlatning o‘z qonuniy vakolat va vazifalarini amalga 

oshirishi uchun zarur bo‘lgan еrlar bilan ta’minlashga, qishloq xo‘jaligi ekinlarining 

hosildorligini va, eng avvalo, еrning mavjud unumdorligini (sifati, xo‘jalik, 

texnologik xususiyatlari) saqlab qolish va oshirishga qaratilgan bo‘lishi kerak. 

Dehqonchilikni yuritishning dehqonchilik qonun-qoidalari va agrotexnologiya 

meʼyorlariga muvofiqligi darajasi mavjud. Dehqonchilik  tushunchasi  keng 

maʼnoda umuman jamiyatda dehqonchilikni yuritish darajasini bildiradi, tor 

maʼnoda dehqonchilik bilan shugʻullanadigan insonning dehqonchilikka oid bilim 

va tajribalari hamda uni qoʻllash mahorati, malakasini anglatadi. Jamiyat 

taraqqiyotidagi har bir muayyan davrning oʻziga xos Dehqonchilik mavjud va bu 

madaniyat asrlar davomida vorisiylik asosida boyib va yangilanib boradi. 

Dehqonchilikning paydo boʻlishi va rivojlanib borishi jamiyatning ishlab 

chiqaruvchi kuchlari, ayniqsa sanoat ishlab chiqarishi va fan-texnika taraqqiyoti 

bilan chambarchas bogʻliq. Dehqonchilik xalqxoʻjaligidagi boshqa tarmoklardan  

tabiiy va iqtisodiy jarayonlari birgalikda kechishi bilan farq qiladi. Yer (tuproq) va 

oʻsimlik asosiy ishlab chiqarish vositalari va ayni paytda mehnat obʼyektlari tarzida 

namoyon boʻladi. Tuproq gʻoyat muhim xususiyatga — unumdorlik xususiya-tiga, 

yaʼni еtishtiriladigan oʻsimlikni suv, oziq moddalar unsurlari va bogʻlangan azot 

bilan uzluksiz taʼminlash xususiyatiga ega. Tuproqning tabiiy (potensial) va 

iqtisodiy (samarali) unumdorligi bor. Tabiiy tuproq unumdorligi uzoqdavom 

etadigan tuproq hosil boʻlish jarayonlari natijasida yuzaga keladi; tuproqning fizik, 

kimyoviy biologik xususiyatlari mahalliy iqlim xususiyatlari bilan chambarchas 

bogʻliklikda amal qiladi. Tuproqning iqtisodiy unumdorligi jamiyatning ishlab 

chiqaruvchi kuchlari rivoji jarayonida inson tomonidan yaratiladi. Oʻsimliklar tabiiy 

tuproq unumdorligidan foydalanib (tuprokdan suv, oziq moddalari va azotni 

shimish), atmosferadan karbonat angidrid gazini oʻzlash-tirish, quyosh kinetik 

energiyasini tutish va qayta oʻzgartirish, pirovard natijada noorganik moddalarni 

organik moddalarga aylantirish, yaʼni turli-tuman dehqonchilik mahsulotlari 

tarkibiga kiradigan oqsil, kraxmal, qand, moy va boshqa moddalar yaratish 

xususiyatiga ega.  

 
Yer sirtida tabiiy sharoitlarning xilma-xilligi ekinlarni еtishtirishda maxsus 

usul va vositalar qoʻllash, agrotexnologiyani har bir hudud, xoʻjalik, hatto har bir 

dalaning tuproqiqlim sharoitlariga, shuningdek, ekilgan ekinlar tur va navlarining 

biologik xususiyatlariga qarab tabaqalashtirish zaruriyatini keltirib chiqaradi. 

Dehqonchilikda insonning eng muqim vazifasi — agrotexnologik, meliorativ, 

tashkiliy va iqtisodiy tadbirlar majmuini bajarish yoʻli b-n, yaʼni oqilona 

dehqonchilik tiziminsh amalga oshirish yoʻli bilan tabiiy tuproq unumdorligini 

iqtisodiy unumdorlikka aylantirishdan, hosil olishdan iborat. Shu sababli 

dehqonchilikning real yutuqlarini taʼminlashda inson — dehqon malakasi va 

mahorati markaziy oʻrinda turadi 

